
Apgava 
 

Ka mona akīs sosmēga i anuo, bova bolvakasis. Vēdo netīčiuoms sosėtėkuov dėrvuo – 

uns muni išratavuojė nu dėdėlė ėšgoustė: vaikoitē bova baimetou i kanala. Aš tėik baisē bijuojau, ka 

ėr pluonėmā bova pradiejė geltė.  

Onkstiau nebūčiuo pavuožuojusi, ka tas ni velniou nepasabnos vaikuitis galietom būtė 

tuoks atvuožnos ėr užstuotė merga. Nu tuo čiesa vēdo dobėltā pradiejuov vėins ontra ganītė akims.  

Vėina švėnta dėina, ka aš tebrožavaus luovuo, pru pravėra mona kombarė longieli 

iliekė puopierinis uorlaivielis. „Da poikiau! – pavuožuojau. – Kas če besugalvuojė so monėm 

pasizbitkietė!?.“ Jau žadiejau tou puopiergali ėšmeste, bet patiemėjau, ka uns īr primakaliuots. No 

kāp kitēp – laišks... Ajerau! Tas majednos blaiviu akiu vaikis pakvėitė sosėtėktė. 

I bovusi Vėišniauskienės kėimą nubiegau ristiuoms unt čiesa, bet anuo da nebova. 

Psisimetiau pri senuos škiunalės kerties, ka ciongs netrauktom, ėr morksau, kramė nolēdusi. Tik 

plast monėi ont petėis... Bet ne anuo ronkelė – ousė laps.  

 


